
Efni: Gjaldskrá vegna sumarnámskeiða 2025

Gert er ráð fyrir að sumarvefur opni á sumardaginn fyrsta, fimmtudaginn 24. apríl, þar sem 
framboð er af ýmsum sumarnámskeiðum fyrir sumarið 2025. Á sumarvefnum eru bæði 
sumarnámskeið á vegum Kópavogsbæjar og ýmissa íþrótta- og æskulýðsfélaga.

Sumarnámskeið í Kópavogi eru afar fjölbreytt og af mismunandi tímalengd. Vegna verðskrár 
fyrir sumarnámskeið á vegum Kópavogsbæjar var litið til verðlagningar á sambærilegum 
námskeiðum, en hafa ber í huga að margt getur verið ólíkt í skipulagi og fyrirkomulagi 
námskeiða sem áhrif getur haft á slíkan samanburð. Íþróttafélög í Kópavogi hafa boðið upp á 
ýmis námskeið þar sem hálfur dagur (3 klst.) kostaði síðastliðið sumar um 8.500kr. og heill 
dagur um 17.000kr. Við það verð bættist í sumum tilvikum möguleiki á að greiða fyrir gæslu í 
upphafi dags, hádegi og lok dags, þar sem hver klst. kostaði 2.400kr. til viðbótar. Að 
meðtalinni gæslu gat kostnaður því verið um og yfir 20 þús.kr. fyrir heils dags vikunámskeið. Í 
sumum tilvikum er einnig boðið upp á sölu á hádegismat til viðbótar. Verð íþróttafélaga hafa 
ekki verið birt vegna sumarnámskeiða 2025. Verð fyrir sumarnámskeið sem haldið var í 
Lindakirkju var 21.900kr. árið 2024 fyrir heils dags námskeið í eina viku en verð fyrir sumarið 
2025 er 23.550kr. Vegna ákvörðunar um gjaldskrá sumarnámskeiða fyrir árið 2025 er einnig 
rétt að hafa í huga að borist hafa athugasemdir við að Kópavogsbær bjóði upp á sambærileg 
námskeið og íþróttafélög í bænum á niðurgreiddum verðum í samkeppni við önnur námskeið. 
Því er lagt til að verð fyrir sumarnámskeið Kópavogsbæjar í frístund fyrir komandi sumar verði 
18.500kr., fyrir heils dags námskeið, og að ekki verði innheimt sérstaklega fyrir gæslu til 
viðbótar. Gert er ráð fyrir að börn komi með nesti á námskeið. Verð var áður 12.100kr.

Efnisgjald á smíðavelli hefur hækkað mikið á undanförnum árum. Er því lagt til að breyting 
verði á fyrirkomulagi smíðavalla þar sem lögð verði áhersla á fjölbreyttara framboð efnisminni 
verkefna en áfram verði þó boðið upp á smíði á kofum en þá gegn viðbótar efnisgjaldi ef 
óskað er eftir að smíða kofa. Lagt er til að námskeiðsverð sé 14.500kr. og að viðbótar 
kofagjald sé 5.000kr. ef óskað er eftir að byggja kofa. Verð á smíðavalla námskeið var áður 
9.500kr. Ekki liggja fyrir upplýsingar um að enn sé boðið upp á sambærileg námskeið á 
smíðavöllum í nágrannasveitarfélögum, en árið 2019 kostaði sambærilegt námskeið 23.660kr. 
í Reykjavík.

Boðið er upp á nokkrar mismunandi sumarsmiðjur. Hver smiðja er um 2 klst. hvert skipti og er 
verð mismunandi vegna mismunandi kostnaðar við ferðir og aðra þjónustu. Sumarsmiðja 1 
hækkar úr 1.000kr. í 1.100kr., Sumarsmiðja 2 hækkar úr 2.000kr. í 2.100kr. og Sumarsmiðja 3 
hækkar úr 3.200kr. í 3.400kr.

Lagt er til að neðangreind gjaldskrá verði samþykkt vegna sumarnámskeiða 2025.

Virðingarfyllst,

________________________
Anna Birna Snæbjörnsdóttir

Sviðsstjóri menntasviðs 

________________________
Victor Berg Guðmundsson

Deildastjóri frístundadeildar

